
Kristian Jerimiassen 

Inatsisartunut ilaasortaq, Inuit Ataqatigiit 

  

GUX Aasiaat kantinaa pillugu § 37 naapertorlugu apeqquteqaammut  

nr 115/2023 – mut akissuteqaat 

 

 

Asasara Kristian Jerimiassen,  

 

Inatsisartut suleriaasiat naapertorlugu apeqquteqarninnut qujanaq. Taakku ataani 

akissuteqarfigissavakka. 

 

 

Apeqqut 1. Aasianni GU-p kantinaa sumut atornissaa siunniunneqarpa? 

 

Akissut:  

Uani illu B-688 Aasianni GUX kantina nutaanngitsoq pineqarsimappat, taanna  

Aasianni ilinniartunut ineqarfiliornermi atortussanut pequtinullu toqqorsivittut 

atorneqarpoq. Taamaasilluni illu atorneqarani inissisimanngilaq. Massakkuugallartoq illu 

B-688 siunissami qanoq atorneqarsinnaaneranut aalajangiisoqanngilaq, toqqorsivittut 

massakkut atorneqarnera eqqaassanngikkaanni. Taassuma saniatigut GUX Aasiaat 

atuarfiup iluani ilinniartunut atuuttumik kantinaqareerpoq.  

 

Apeqqut 2. Sooruna taama sivisutigisumik atorneqarani uninngaannartoq? 

 

Akissut:  

Illumut atuisinnaatitaaneq juunimi 2019-imi Ilinniartitaanermut, Kultureqarnermut, 

Timersornermut Ilageeqarnermullu Naalakkersuisoqarfimminngaanniit Kommune 

Qeqertalimmut Aasianni Majoriamut atuuttussanngortinneqarluni. Illup nutarternissaanut 

2,5 mio. kr. missaani akeqartussatut nalilerneqarsimammat,  kommunep illoq 

atulersimanngilaa. Taamaasilluni illumut atuisinnaatitaaneq Ilinniartitaanermut, 

Kultureqarnermut, Timersornermut Ilageeqarnermullu Naalakkersuisoqarfimmut 

februaarimi 2023 uterteqqinneqarpoq.  

 

Apeqqut 3. Naalakkersuisut GU-p kantinaa pillugu qanoq siunnerfeqarpat? 

 

Akissut:  

Apeqqut 1-mut akissut innersuussutigineqarpoq.  

Inussiarnersumik inuulluaqqusilluta 

 

 

Aqqaluaq B. Egede 

 


